
Anotatsiya: Maqolada maktabgacha ta’lim tashkiloti metodist o’z faoliyatida raqamli 

texnologiyalardan foydalanish orqali  ta’lim tarbiya jarayonining samaradorligini oshirish, 

ushbu jarayonda metodistning kasbiy va shaxsiy kompetensiyalari yoritib berilgan. 

Kalit so’zlar: raqamli texnologiyalar, kompetensiya, bilim, ko’nikma, malaka, 

rivojlanish, kommunikatsiya, ta’lim, tarbiya 

 

EFFECTIVENESS OF USE OF DIGITAL TECHNOLOGIES IN PRESCHOOL 

EDUCATIONAL ORGANIZATIONS 

 

Annotation: The article describes the improvement of the effectiveness of the education 

and training process by using digital technologies in the preschool education organization 

Methodist, and the professional and personal competencies of the Methodist in this process. 

ЭФФЕКТИВНОСТЬ ИСПОЛЬЗОВАНИЯ ЦИФРОВЫХ ТЕХНОЛОГИЙ В 

ДОШКОЛЬНЫХ ОБРАЗОВАТЕЛЬНЫХ ОРГАНИЗАЦИЯХ 

 

Аннотация: В статье описано повышение эффективности учебно-

воспитательного процесса путем использования цифровых технологий в организации 

дошкольного образования методиста, а также профессиональных и личностных 

компетенций методиста в этом процессе. 

Ключевые слова: цифровые технологии, компетентность, знания, навыки, 

компетентность, развитие, коммуникация, образование, обучение.. 

 

Har sohada rivojlanib borayotgan mamlakatimiz o’z rivojlanish strategiyalarni 

belgilab bormoqda. Binobarin, ,,2022-2026-yillarga mo‘ljallangan Yangi 

O‘zbekistonning taraqqiyot strategiyasi’’ ham mamalakatimiz farovonligi va uzluksiz 

taraqqiy etib borishini ta’minlaydi.Ta’lim esa taraqqiyotning asosiy harakatlantiruvchi 

omili bo’lib xizmat qiladi. Bu borada Prezidentimiz Shavkat Mirziyoyevning ,,Qaysi 

sohani olmaylik, biz zamonaviy yetuk kadrlarni tarbiyalamasdan turib biron-bir 

o‘zgarishga, farovon hayotga erisha olmaymiz. Bunday kadrlarni, millatning sog‘lom 

genofondini tayyorlash, avvalo, maktabgacha ta'lim tizimidan boshlanadi’’degan 

so’zlari yuqorida keltirilgan fikrimizning yorqin dalilidir. 

Maktabgacha   ta'lim   muassasasi   va   uning   tashqarisida   kengaytirilgan   

ta'lim berishda,     jumladan     bolalarning     nutqidagi     kamchiliklarni     

korreksiyalashda texnologiyalarning  imkoniyatlari  har  qanday  vaqtda  va  istalgan  

vaqtda  qo‘llab -quvvatlanishi  va  ragʻbatlantirilishi  mumkin. Bolalarning  

taraqqiyotini  baholash  va kuzatishga  yordam  beradigan  ta'limga  yanada  yaxlit  

yondashuv  sanaladi.  Raqamli texnologiyalardan    foydalanib,    turli    xil    raqamli    

yechimlar    bo‘lishi    mumkin. Tarbiyachi    va    bola o‘rtasidagi    hamkorlikni    

rivojlantirish, o‘quv    jarayonini o‘zgartirish,   bolalar   nutqi   va   tilini   tuzatish   

uchun   raqamli   texnologiyalardan foydalanish maktabgachata'lim  muassasasida  

ishlash o‘quv  jarayonida  ta'limni, ma'lum ko‘nikma va malakalarni egallashni 

ragʻbatlantiradi. 

Maktabgacha  ta'lim  nuqtai  nazaridan,  bu  alohida  ta'kidlanadi.  Texnologiya 

bolalarga   bilim   olishga   yordam   beradimi,   degan   savol   tugʻiladi?   MTM   larda 

texnologiya  orqali  bunga qanday  erishish  mumkinligi  haqidagi  savolli  muloqot  va 

hamkorlik,    meta -kompetentsiyalar    va    ijodkorlikka    asoslanadiRaqamli 

texnologiyalar   yordamida   rivojlanishi   mumkin   bo‘lgan   bolalarning   nutqidagi 

kamchiliklarni     bartaraf     etishda     turli     dasturlar     yoki     raqamli  oʻyinlardan 

foydalaniladi.[2]  Zamonaviy  maktabgacha    ta’lim  bugungi  kunda  nafaqat  tanlovli 

vaziyatda mustaqil qaror qabul qilishga tayyor  tashabbuskor ,ma’suliyatli shaxsni 

tarbiyalash  davlat  buyurtmasi  bo‘libgina  qolmay  balki  

farzandlarimiz,mamlakatimiz, insoniyat kelajagiga ta’sir etishning real imkoniyatidir. 

Metodist pedagogik jamoadagi har bir o‘zgarishlarni kuzatib boradi, ishdagi 

kichkina o‘zgarishniyam darrov sezadi va kamchilikni tezda bartaraf qilish yo‘lini 

topadi. Metodist maktabgacha ta’lim tashkiloti direktori bilan pedagogik kengash 

o‘tkazish tashabbusi bilan chiqadi. Pedagogik kengashda maktabgacha ta’lim 

tashkilotidagi eng dolzarb mavzularni ko‘tarib chiqadi, o‘quv tarbiyaviy jaraondagi 

kamchiliklarni bartaraf etish, tarbiyachilarning professional bilim darajasini oshirish 

bo‘yicha takliflar beradi. Pedagogik kengashda shuningdek metodist ilg‘or ish 

tajribalarini ommalashtirishni taklif qilishi, tarbiyachilarga o‘z ishlarini 

ommalashtirishlari uchun zarur yo‘l-yo‘riqlarni ko‘rsatadi. Shuningdek 

tarbiyalanuvchilarning ta’lim va tarbiya olishlari bilan bog‘liq masalalarni kun tartibiga 

kiritadi. 

Metodist shuningdek maktabgacha ta’lim tashkiloti direktori bilan birgalikda har 

yili guruhlar kesimida xonalarning jihozlanishi, bolalarning yoshiga mos o‘yinchoq va 

didaktik materiallar ta’minoti bo‘yicha ro‘yxatni shakllantiradi va ularning ta’minoti 

bilan bog‘liq masalalami kun tartibiga qo‘yadi. 

Tarbiyachilarning ta’limiy faoliyat o‘tishlarini kuzatadi, ularni tahlil qiladi. 

Tarbiyachi qaerda xato qildi, qaysi joyda to‘g‘ri faoliyat olib borayapti, har birini 

izohlab beradi. Shuningdek metodist bu jarayonda faqat kuzatuvchi bo‘libgina 

qolmasdan, o‘zi ham yosh tarbiyachilar uchun birorta ta’limiy faoliyat o‘tib berishi 

mumkin. Bu maktabgacha ta’lim tashkilotida ustoz-shogird an’anasining yaxshi yo‘lga 

qo‘yilishiga sabab bo‘ladi. Metodist yosh tarbiyachilami tajribali tarbiyachilarga 

biriktiradi, ularning o‘zaro hamkorligini qo’llab-quvvatlaydi. 

Maktabgacha ta’lim tashkilotida metodik kabinet ishini tashkil qiladi, kabinetning 

jihozlanishi bo‘yicha zamr tavsiyalar beradi. Kabinetning zarur metodik adabiyotlar 

bilan ta’minlanishi uchun javobgar hisoblanadi. 

Har bir xodim o‘zicha bir olam. Xodimlarning hammasi ham metodistga 

yoqmasligi, kimdir ishiga vijdonan yondoshmasligi mumkin. Yaxshi metodist 

xodimlaming har birining yaxshi va yomon tomonlarini biladi, ularning qalbiga yo‘l 

topa oladi, ularni yaxshi ishlashga ruhlantiradi. 

Metodist o‘ziga xos g‘oyalar fabrikasi bo’lishi kerak desak yanglishmaymiz. Boisi, 

u har bir narsaga ijodkorona yondoshishi, tarbiyachilaming faol ishlashi uchun yordam 

berishi lozim. 

Metodist shuningdek, tarbiyachi va ota-onalar o‘rtasidagi munosabatlami tartibga 

solish uchun ham qayg‘uradi. U zarur bo‘lganda ota-onalar majlisini o‘tka- zishda 

tarbiyachiga yordam beradi, majlisni o‘tkazish haqida yo‘l-yo‘riqlar beradi. Ota-onalar 

bilan turli treninglar vositasida pedagogik bilimlarni targ‘ibot qiladi, turli yosh 

guruhlari, maktabgacha ta’lim tashkiloti va maktab bilan hamkorlikni yo‘lga qo‘yishga 

boshchilik qiladi. 

Metodist o‘z jumaliga guruhlarda bolalarning o‘quv, o‘yin, mehnat faoliyatlarini 

o‘rganishga oid ishini, tarbiyachilar ishining sifatini, bolalarning „Ilk qadam“ Davlat 

o‘quv dasturiga asosan egallagan bilim, ko‘nikma va malakala- rining tahlili, jamoada 

ishlash ko‘nikmalarini egallaganlik darajalarini, tarbiyachi ishidagi yutuq va 

kamchiliklami ifoda ettiradi. Tarbiyachi ishidagi xato va kamchiliklami tahlil qiladi va 

ishni yaxshi tashkil etishning amaliy usullarini ko‘rsatib beradi. 

Metodist har kuni o‘z ustida ishlashi, yangiliklardan doimo xabardor bo‘lib borishi 

lozim.  Buning uchun qabul qilinayotgan huquqiy hujjatlarni kuzatib borishi, 

qonunuchilikdagi o‘zgarishlami bilishi va sohaga doir adabiyotlar bilan tanishib borishi 

talab etiladi. 

Bir so‘z bilan aytganda metodist go‘yoki bir ildiz, pedagogik jamoa esa bir daraxt 

misoli undan o‘rganadi, o‘zlashtiradi. Ildizga suv va o‘g‘it qanchalik ijobiy ta’sir etsa, 

uning tanasi ham birdek ozuqa olgani kabi metodist ilmi, tajribasidan barcha 

pedagoglar ham birdek bahramand bo‘ladi. 

